ՀԻՄՆԱՎՈՐՈՒՄ

1.Անհրաժեշտությունը
Սակավաջրության ռիսկերի կանխման հրատապ միջոցառումների լուծման ուղղությամբ իրականացվելիք աշխատանքների համար 2018 թվականի մարտի 20-ին ՀՀ վարչապետի մոտ կայացած խորհրդակցության ժամանակ տեղի ունեցած քննարկումների արդյունքում կայացված որոշմամբ անհրաժեշտ է մինչև ոռոգման շրջանի սկիզբը ձեռք բերել թվով 20 շարժական պոմպ:
2.Ընթացիկ իրավիճակը և խնդիրները
ՀՀ տարածքում առաջացող ժամանակավոր մակերևութային ջրերը հնարավոր չէ արդյունավետ կառավարել, քանի որ կոլեկտորադրենաժային ոչ բոլոր ցանցերում են առկա ստացիոնար պոմպակայաններ, հետևաբար, առաջացող մակերևութային ջրերը ոչ միշտ է հնարավոր օգտագործել:
Այսպիսով, անհրաժեշտություն է առաջացել ձեռք բերել թվով 20 շարժական պոմպ:  19.03.2018թ. կայացած մրցույթի արդյունքում ձեռք են բերվել 10 շարժական պոմպեր. ПСМ ДНУ-480/20-ГТК տեսակի 3 շարժական պոմպ՝ 18,602.1 հազ.դրամ ընդհանուր արժեքով, ПСМ ДНУ-320/50-ГДП տեսակի 2 շարժական պոմպ՝ 24,000.0 հազ.դրամ ընդհանուր արժեքով, ПСМ ДНУ-720/20-ГТК տեսակի 3 շարժական պոմպ՝ 21,676.4 հազ.դրամ ընդհանուր արժեքով և ПСМ ДНУ-320/50-ГДП տեսակի 2 շարժական պոմպ՝ 29,721.5 հազ.դրամ ընդհանուր արժեքով: Իսկ 06.04.2018թ. կայացած բանակցությունների արդյունքում լրացուցիչ 10 պոմպերի ձեռք բերման համար հաղթող մասնակիցն առաջարկել է. ПСМ ДНУ-480/20-ГТК տեսակի 3 շարժական պոմպ՝ 18,200.8 հազ.դրամ ընդհանուր արժեքով, ПСМ ДНУ-320/50-ГДП տեսակի 2 շարժական պոմպ՝ 19,431.0 հազ.դրամ ընդհանուր արժեքով, ПСМ ДНУ-720/20-ГТК տեսակի 3 շարժական պոմպ՝ 20,090.2 հազ.դրամ ընդհանուր արժեքով և ПСМ ДНУ-320/50-ГДП տեսակի 2 շարժական պոմպ՝ 27,868.6 հազ.դրամ ընդհանուր արժեքով:
3. Տվյալ բնագավառում իրականացվող քաղաքականությունը
Ոռոգման համակարգերի անխափան շահագործում, ջրի պահանջարկի ապահովում, որը մեր հանրապետության պետական քաղաքականության գերակայություններից է։
4.Կարգավորման նպատակը և բնույթը
Շարժական պոմպերի ձեռքբերումը ոռոգման շրջանի սկզբում նպատակ ունի առավել արդյունավետ օգտագործել ժամանակավոր ձևավորվող մակերևույթային ջրահոսքերը, որոնք դուրս են գոյություն ունեցող ոռոգման համակարգերը սնող ավազաններից/ենթաավազաններից/: Նշված պոմպերը նախատեսվում է տեղադրել նաև կոլեկտորադրենաժային ցանցի այն հատվածներում, որտեղ բացակայում են ստացիոնար պոմպակայանները: 

Պոմպերի ձեռքբերումն սեղմ ժամկետներում ապահովելու համար անհրաժեշտ է գործընթացն իրականացնել <<Գնումների մասին>> Հայաստանի Հանրապետության օրենքի 22-րդ հոդվածի հիման վրա:

5. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
6.Ակնկալվող արդյունքը
Ոռոգման ոլորտի կազմակերպությունների գործունեության և կառավարման արդյունավետության բարձրացում:
